
慎改竄

作者：蘇軾　北宋

本作品收錄於《東坡全集�》

近世人輕以意改書，鄙淺之人好惡多同，故從而和之者衆，遂使古書日就訛舛，深可忿

疾。孔子曰：「吾猶及史之闕文也。」自予少時，見前輩皆不敢輕改書。故蜀本大字書

皆善本。蜀本《莊子》云：「用志不分，乃疑于神。」此與《易》陰疑於陽、《禮》使

人疑汝於夫子同。今四方本皆作「凝」。陶潛詩「采菊東籬下，悠然見南山。」，采菊

之次偶然見山，初不用意；而境與意會，故可喜也。今皆作「望南山」。杜子美云：「

白鷗沒浩蕩，萬里誰能馴。」蓋滅沒於煙波間耳。而宋敏求謂予云：「鷗不善沒，改作

波字。」二詩改兩字，便覺一篇神氣索然也。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

